Международный творческий конкурс

 «Пусть слово доброе душу разбудит…»
                 Номинация «Проза»
Название произведения:

«Семью определяет не кровное родство, семья – это те, о ком ты заботишься» 
Возрастная категория: 16-20 лет

На родном (даргинском ) языке
                                                            Автор:
                                                     Мусаев Абубакар  Мусаевич, 

учащийся 11 класса  МКОУ «Ургубамахинская СОШ»,                                       
Домашний адрес: Р.Д. Акушинский р-он с.Ургуба 
Контактный телефон: 
Хъалибарг х1ила гъамдешлизибадцун ах1ен бетаруси.

Вег1ли айкьурси адам – ил сай х1ела хъалибарг.

Вишт1аси Расуллис сунела дудеш гьаниркулира ах1енри. Мях1ячкъала шагьарлизи гечриубси неш Пат1има, дахъал чедаибти шилизир лерай къиянти х1янчили арадешлизирад   агарриублири. Дудеш Г1ях1мад чучивад арякьи г1ергъи даим уршиличи пикририк1уси Пат1имала бурх1ни къант1кадик1улри. Ил дебали зяг1иплири. 

  Расул унзала шайчибси къяйлизи кайили бек1лизи дашути кьут1кьути пикрумани вархахъилри. Илис хап1ли абхьибти унзала, я унзаларад гьаррак1ибси сагаси учительницала чех1ергъиб.

   Муслимат  Г1ябдуллаевна белч1удила сагал дус бех1бихьили чумилра баз дикибх1ели рак1ибсири школализи рузес.

   Дурсри дирули к1ел базра сера дикили,  кьаниубли вак1ибси, унзала гьала т1ашизурси халати, ц1удара х1улбира сайра, мурхьти пикрумазивси Расуллизибад гьаннара жаваб сасес х1ериуб. 

- Вати сунела мерличив, илизибад сек1ал бетх1еръар,- бик1утири царх1илти учительтира.

   Замана арбашуцад Расулла кьиматуни вайт1а  диркулри, илала белк1лизир хат1аби дахъдик1улри. Чисалра чебиули ах1енри илала дец1.

   Х1ериг1ергъила замана сабри.  Учительницани  школализир кали белк1ла тетрадуни ахтардидирули лерри.  Белч1удила сагал дуслизир сунела хат1ли  жагали белк1унси чедилара сабира Расулла тетрадь касиб.  Бег1ла г1ергъиси 

сочинениела тема сабри : «Дед морозлизи се тиладибирида?”  Муслиматли ахтардибариб  Расулли белк1унси сочинение ва илис г1ергъи рахъх1и пикрумазир калун. 

    Школализив царх1илти дурх1називад Расул дебали дек1арулхъулри:

вях1ла ц1уба ранг,  делкунти дурдес х1ядурти палтар, кьяшмачирти дурдибти дабри ва  разидеш агарти,  язихъли, мурхьли х1ердик1ути ц1удара х1улби.

   Лебилра учительтани ил кабатурли сунес лаикьси кьиматра, мучлаагарли валтусири. Буч1анти иличиб дукарбирх1утири. Илдачи мешули Муслимат Г1ябдуллаевнанира  валтусири.

   Ахтардидарили тетрадунира хъули гьайриуб, амма автобусличи ках1ериили рашули ратрихьиб.Дус гьалаб сунела хъалибарглис бетаурси вайси анц1букьла г1ергъи ил машинтала гьуйчирад рашес урухк1усири.  Сунела пикрумазирси Муслимат хабарра агарли хъулрала мякьла сараиб.Х1еррик1алли азбарлабад бархили дуц1бик1ути адамти ва ц1а дилшахъан машинра чебаиб.Гьанна Муслимат шакрикиб сен дуц1бик1утил адамти.

 - Ца вишт1аси  урши х1ейалри,  хъулри дигубли дири Муслимат. Х1ера, гьари,  иш, чейъа! – бик1утири унруби сари гъамрирули чераибти.

Шуррухъи  х1еръибх1ели, ца шайчив, валли ц1ударвиубси, хясали виц1ибси Расул чейиб. Ц1а  дишахъес къайгъилизивси Расулли сунела дигубти т1улбала хъарани,  я палтарла дубани чедаилира ах1енри.Вамсурли кайилри.

   Ил дуги Муслиматлис гьанк1 х1ебак1иб.Гьанк1 бемц1ур.

    - Гьабра бахъ агарси, гьанна гьат1ира х1якьян,- бик1улри т1ама сунези.

Бара х1улби кьяп1дарибх1ели, гьачам машинани вяч1унси сунела урши Мях1яммад чейулри, гьачам Расул чейулри, гьачам илини делк1унти сочинениелизирти тугъи х1улбала гьаларад урдиц1ули ах1енри.

   Савли Муслимат школалилизи рак1иб. Расул ил барх1и школализив аги. Учительскийлизи арац1ибси илини балли учительтас Расулла тетрадь чебаахъиб.

 Сочинениелизирти  г1ергъити тугъи:

« Нуни наб сек1ал тиладих1ебирис,  кьанни саби , амма Сагал дусла байрамлис   тилади - дурх1ни ц1уръаби   мабирид!» 

   Илх1ели балли урузбиуб, цаличи  ца х1ербик1ули тамашабиубли калун.

Гьарил чула пикрумазиб бек1ра г1яшбуцили кабизур.

- Ца гьачамалра «5» кьиматли уч1уси, разиси  урши илгъуна х1яйчи викибх1ели  сен чилилра хьарх1ебаибсив? Сен чисалра чех1ебаибсив илала анц1букь? – иб рисуси учительница Муслиматли. 

К1ел дусра сера ардякьун. Дуц1рум сари дак1или. Шагьарла парклизиб къунзбик1ули к1ел адам саби.  Нешра уршира разили жаг1ялла барх1иличи хьулли, ихтилатлизиб саби.

- Неш, хъули чардиайчи гьачам гьат1и  урхьу дубларад  къунздулхъех1е,- малх1ямли иб Расулли Муслиматлизи.

- Аркьех1е дила урши,  - или чарбатур  дигиличил к1ап1урцули Муслиматли.
Международный творческий конкурс

 «Пусть слово доброе душу разбудит…»

                 Номинация « Проза»

Название произведения:

«  Доброе слово радует сердца. » 

Возрастная категория: 11-16 лет

На родном (даргинском ) языке
                                                            Автор:
                                                     Гаджиев Гамзат Ахмедович 

учащийся 9 класса  МКОУ «Ургубамахинская СОШ»,                                       

Домашний адрес: Р.Д. Акушинский р-он с.Ургуба 
Контактный телефон: 
Леб г1ях1дешла шалира

Бургар вайдеш унрара.

Ургаб илдала дазу

Имц1алтас саби табу.

Савли берх1и бухъалли

Духъар вавни,кьар далли

Жагати гъай дуралли

Ухар х1улби разили.

Леб адамти биц1ибти 

Г1ях1дешлума дуб-дубли

Биаб илди г1ибратли

Лебтасалра калунти.

Дях1и биубли хьалли,

Ванадеш камли хьалли,

Дурибти г1ях1ти гъайли

Урк1би  ванадирули.

Разидеш бихаб гьаман

Адамтала урк1бази.

Иш дунъя гибх1еливан

Диц1аб г1ях1ли урк1урби!

Имц1адик1аб пикруми

Баркьудлумас шалати.

Хьулани ва кьасани 

Детурхахъаб х1ялалти!
Адамтала дигили

Дурути жагал гъайли

Г1ях1дешличи бикили 

Дургьабая адамти!

